Rimnar versets magics

Quei pensum stueis vus entscheiver avon che leger il text dils versets magics.

Pensum:

· Mei el vitg e dumandei la glieud sch’els sappien buca recitar in verset magic. Sch’enzatgi damonda tgei che quei seigi, numnei igl exempel Eni capeni capumperdi...
· Cunzun ils pli vegls enconuschan segir certs versets magics.

· Enconuschis vus forsa sezs tals versets?

· Rimnei silsuenter tut ils versets en classa e scrivi els sin gronds pupials che vus saveis fermar vid la tabla.

· Legi ussa atras communablamein ils versets ed empruei da dar risposta allas suandontas damondas:

· Tgi da vus enconuscha gia in dils versets?

· Tgi sa tgei che quels versets muntan?

· Per tgei vegnan els duvrai ozildi?

· Per tgei vegnevan els duvrai pli baul?

· Ussa saveis vus leger il text dils versets magics.

· Haveis vus giu raschun cun vossas rispostas? Il text dat sclariment.

· Cura che vus haveis legiu il text, enconuschis vus era ils criteris per in verset magic. Numnadamein ch’ils plaids ein buca capeivels e ch’els han buca in senn ni in cuntegn.

· Mei ussa aunc inagada atras tut ils versets che vus haveis rimnau el vitg e distingui schebein ei setracta veramein tier tut ils versets da versets magics.

· Cumparegliei era ils versets dil text cun quels che vus haveis rimnau.

· Dat ei differenzas?

· Vegnan els pronunziai auter en nossa vischnaunca?

· e.a.v.

